
				এই পাতাটির মুদ্রণ সংশোধন করা প্রয়োজন। 
{ 0ల }
তামার কার্য্য সমাধা হইলেই ঐ ওষধি তৎক্ষণাৎ অপগত হইবে। তুমি তাহাতে কোনরূপ খেদ করিও না । প্রিয়বস্তুলাভ বিদ্যুতের ন্যায় চঞ্চল । ১৪০ |
যক্ষের এইরূপ উপদেশানুসারে তিনি ঐ পর্বত অতিক্রম করিয়া সুবৰ্ণময় গৃহ শোভিত একটা নগর সম্মুখে দেখিতে পাইলেন। ১৪১।
ঐ নগরটা যেন সুমেরু পৰ্ব্বতের স্থ বর্ণময় শৃঙ্গে পরিব্যাপ্ত ও সৰ্ব্বাশ্চর্য্যময় এবং কান্তিময় । ঐ নগর অবলোকন করিয়া তিনি বিস্মিত হইয়াছিলেন। ১৪২ ৷
সুপ্রিয় সুবর্ণময় প্রকাণ্ড কপাট দ্বারা রুদ্ধদ্বার ও নির্জন ঐ নগর বিলোকন করিয়া বনপ্রান্তে উপদেশন করিলেন । ১৪৩ ৷
ইত্যবসরে আকাশময় অনন্ত পথের পথিক সূৰ্য্যদেব যেন পরিশ্রান্ত হইয়। অস্ত চলের উপান্তে গমন করিলেন । ১৪৪ ৷
সূৰ্য্য অস্তগত হইলে রজনীরমণী অভিসারিকার স্যায় তারাপতির অন্বেষণ করিবার জন্য শনৈঃ শনৈঃ নিৰ্গত হইলেন। ১৪৫ ৷
অনন্তর বোধিসত্ত্বসদৃশ স্বচ্ছ চন্দ্রম৷ জ্যোৎস্নারূপ বিভব দ্বার চতুর্দিক পূরিত করিয়া উদিত হইলেন। ১৪৬।
সত্ত্ববৃত্তির ন্যায় মানসোল্লাসিনী ও অন্ধকারসমূহের নিঃশেষরূপে বিনাশকারিণী স্ফীত জ্যোৎস্না বিকাশ পাইতে লাগিল । ১৪৭ ৷
চন্দ্ৰ দিম্বধূগণের সমস্ত দিন বিরহজনিত মোহান্ধকার হরণ করিলেন। মহাত্মাগণ পরোপকারের জন্যই দূরদেশে আরোহণ করেন । ১৪৮ ।
সুপ্রিয় চন্দ্রকিরণে প্লাবিতদেহ হইয়া উদীয় কাৰ্য্যরূপ সমুদ্রের তরঙ্গের ক্ষোভবশতঃ কিছুক্ষণ নিদ্রাপ্রাপ্ত হইয়াছিলেন। ১৪৯ ।
রাত্রি প্রভাতপ্রায় হইলে গুণ ও সরলতার পক্ষপাতিনী মহেশাখ্যা দেবতা তথায় সমাগত হইয়। স্বপ্নে তাহাকে বলিয়াছিলেন । ১৫০ ৷

